
Uimhir 6 de  2020 

An tAcht um an nGníomhaireacht Chúltaca Ola Náisiúnta (Leasú) agus um
Sholáthar Seirbhísí Lárnacha Cisteáin, 2020

[An tiontú oifigiúil]





1

Uimhir 6 de 2020

CLÁR AN ÁBHAIR

CUID 1

RéamhRáiteach agus gineaRálta

Alt
 1. Gearrtheideal agus tosach feidhme

 2. Mínithe

 3. Cúlghairmeacha

CUID 2

leasuithe aR an bPRíomh-acht

 4. Leasú ar alt 2 den Phríomh-Acht

 5. Leasú ar alt 8 den Phríomh-Acht

 6. Leasú ar alt 14 den Phríomh-Acht

 7. Leasú ar alt 16 den Phríomh-Acht

 8. Leasú ar alt 18 den Phríomh-Acht

 9. Leasú ar alt 19 den Phríomh-Acht

10. Leasú ar alt 21 den Phríomh-Acht

11. Leasú ar alt 31A den Phríomh-Acht

12. Leasú ar alt 36 den Phríomh-Acht

13. Leasú ar alt 37 den Phríomh-Acht

14. Íocaíocht isteach sa Chiste um Ghníomhú ar son na hAeráide ar threorú ón Aire

15. An Ciste um Ghníomhú ar son na hAeráide

16. Leasú ar alt 40 den Phríomh-Acht

17. Leasú ar alt 41 den Phríomh-Acht

18. Leasú ar alt 44 den Phríomh-Acht

19. Leasú ar alt 44B den Phríomh-Acht

20. Leasú ar alt 44D den Phríomh-Acht

21. Leasú ar alt 44G den Phríomh-Acht

22. Leasú ar alt 44I den Phríomh-Acht

23. Leasú ar alt 44J den Phríomh-Acht

24. Leasú ar alt 44N den Phríomh-Acht

25. Leasú ar alt 44P den Phríomh-Acht

26. Leasú ar alt 44Q den Phríomh-Acht

27. Leasú ar alt 44T den Phríomh-Acht

CUID 3

leasuithe aR an acht um ghníomhaiReacht bainistíochta an chisteáin náisiúnta (leasú), 
2000

28. Leasú ar alt 18 den Acht um Ghníomhaireacht Bainistíochta an Chisteáin Náisiúnta, 
(Leasú), 2000

na hachtanna dá dtagRaíteaR

An tAcht um an nGníomhaireacht Chúltaca Ola Náisiúnta, 2007 (Uimh. 7)

An tAcht um Ghníomhaireacht Bainistíochta an Chisteáin Náisiúnta (Leasú), 2000 (Uimh. 39)

AN tACHT UM AN nGNÍOMHAIREACHT CHÚLTACA OLA NÁISIÚNTA 
(LEASÚ) AGUS UM SHOLÁTHAR SEIRBHÍSÍ LÁRNACHA CISTEÁIN, 

2020
[An tiontú oifigiúil]

Acht do leathnú na gcríoch chun a n-íocfar an tobhach ar dhiúscairtí iomchuí táirgí 
peitriliam; do leasú agus do leathnú chuspóirí, fheidhmeanna agus chumhachtaí na 
Gníomhaireachta Cúltaca Ola Náisiúnta; do shocrú ráta an tobhaigh ar dhiúscairtí iomchuí 
táirgí peitriliam; do dhéanamh socrú maidir leis an Aire Cumarsáide, Gníomhaithe ar 
son na hAeráide agus Comhshaoil do thabhairt treorú don Ghníomhaireacht Chúltaca 
Ola Náisiúnta i ndáil leis an nGníomhaireacht d’íoc isteach sa Chiste um Ghníomhú ar 
son na hAeráide méid de na fáltais ón tobhach ar dhiúscairtí iomchuí táirgí peitriliam 
arna mbailiú agus arna ngnóthú; do bhunú an Chiste um Ghníomhú ar son na hAeráide; 
do shocrú ráta an tobhaigh bithbhreosla; do dhéanamh leasuithe áirithe eile i ndáil 
le hoibleagáidí bithbhreosla; chun na gcríoch sin, do leasú agus do leathnú an Achta 
um an nGníomhaireacht Chúltaca Ola Náisiúnta, 2007; do dhéanamh socrú maidir le 
Gníomhaireacht Bainistíochta an Chisteáin Náisiúnta do sholáthar seirbhísí lárnacha 
cisteáin don Ghníomhaireacht Chúltaca Ola Náisiúnta agus d’Uisce Éireann agus, chun 
na críche sin, do leasú an Achta um Ghníomhaireacht Bainistíochta an Chisteáin Náisiúnta 
(Leasú), 2000; agus do dhéanamh socrú i dtaobh nithe gaolmhara. [29 Iúil 2020]

Achtaítear ag an Oireachtas mar a leanas:

CUID 1

RéamhRáiteach agus gineaRálta

Gearrtheideal agus tosach feidhme

1. (1) Féadfar an tAcht um an nGníomhaireacht Chúltaca Ola Náisiúnta (Leasú) agus um 
Sholáthar Seirbhísí Lárnacha Cisteáin, 2020 a ghairm den Acht seo.

 (2) Tiocfaidh an tAcht seo i ngníomh cibé lá nó laethanta a cheapfaidh an tAire le hordú 
nó le horduithe i gcoitinne nó faoi threoir aon chríoch nó foráil áirithe agus féadfar 

laethanta éagsúla a cheapadh amhlaidh chun críoch éagsúil agus le haghaidh forálacha 
éagsúla.

Mínithe

2. San Acht seo—

ciallaíonn “Aire” an tAire Cumarsáide, Gníomhaithe ar son na hAeráide agus Comhshaoil;

ciallaíonn “Príomh-Acht” an tAcht um an nGníomhaireacht Chúltaca Ola Náisiúnta, 2007.

Cúlghairmeacha

3. Déantar Rialachán 4(1) de na Rialacháin fán Acht um an nGníomhaireacht Chúltaca 
Ola Náisiúnta, 2007 (Tuairisceáin agus Tobhach), 2007 (I.R. Uimh. 567 de 2007), agus 
Sceideal 1 a ghabhann leis na Rialacháin sin, a chúlghairm.

CUID 2

leasuithe aR an bPRíomh-acht

Leasú ar alt 2 den Phríomh-Acht

4. Leasaítear alt 2 den Phríomh-Acht tríd an míniú seo a leanas a chur isteach:

   “ciallaíonn ‘an Ciste um Ghníomhú ar son na hAeráide’ an ciste a 
bhunaítear faoi alt 37B;”.

Leasú ar alt 8 den Phríomh-Acht

5. Leasaítear alt 8 den Phríomh-Acht—

  (a) i bhfo-alt (1), tríd an mír seo a leanas a chur in ionad mhír (c):

  “(c) (i) an tobhach a bhailiú agus a ghnóthú, agus

   (ii) cibé méid de na fáltais ón tobhach arna mbailiú agus arna ngnóthú 
agus a shonróidh an tAire de bhun treorú (más ann) arna thabhairt 
faoi alt 37A a íoc isteach sa Chiste um Ghníomhú ar son na 
hAeráide,”,

   agus

  (b) i bhfo-alt (3)—

   (i) i mír (i), trí “de chuid aon chomhlacht corpraithe,” a chur in ionad “de chuid 
aon chomhlachta chorpraithe, agus”,

   (ii) i mír (j), trí “faoi fho-alt (1)(a) a chomhlíonadh, agus” a chur in ionad “faoi 
fho-alt (1)(a) a chomhlíonadh.”, agus

   (iii) tríd an mír seo a leanas a chur isteach i ndiaidh mhír (j):

  “(k) chun cibé méid de na fáltais ón tobhach arna mbailiú agus arna 
ngnóthú agus a shonróidh an tAire de bhun treorú (más ann) arna 

cd.1 a.1

thabhairt faoi alt 37A a íoc isteach sa Chiste um Ghníomhú ar son na 
hAeráide.”.

Leasú ar alt 14 den Phríomh-Acht

6. Leasaítear alt 14 den Phríomh-Acht, i bhfo-alt (8), trí “as na fáltais ón tobhach arna 
mbailiú agus arna ngnóthú agus as na fáltais ón tobhach bithbhreosla arna mbailiú agus 
arna ngnóthú” a chur in ionad “as an tobhach agus as an tobhach bithbhreosla”.

Leasú ar alt 16 den Phríomh-Acht

7. Leasaítear alt 16 den Phríomh-Acht, i bhfo-alt (12), trí “as na fáltais ón tobhach arna 
mbailiú agus arna ngnóthú agus as na fáltais ón tobhach bithbhreosla arna mbailiú agus 
arna ngnóthú” a chur in ionad “as an tobhach agus as an tobhach bithbhreosla”.

Leasú ar alt 18 den Phríomh-Acht

8. Leasaítear alt 18 den Phríomh-Acht, i bhfo-alt (2), trí “as na fáltais ón tobhach arna 
mbailiú agus arna ngnóthú agus as na fáltais ón tobhach bithbhreosla arna mbailiú agus 
arna ngnóthú” a chur in ionad “as an tobhach agus as an tobhach bithbhreosla”.

Leasú ar alt 19 den Phríomh-Acht

9. Leasaítear alt 19 den Phríomh-Acht, i bhfo-alt (4), trí “as na fáltais ón tobhach arna 
mbailiú agus arna ngnóthú agus as na fáltais ón tobhach bithbhreosla arna mbailiú agus 
arna ngnóthú” a chur in ionad “as an tobhach agus as an tobhach bithbhreosla”.

Leasú ar alt 21 den Phríomh-Acht

10. Leasaítear alt 21 den Phríomh-Acht, i bhfo-alt (3), trí “as na fáltais ón tobhach arna 
mbailiú agus arna ngnóthú agus as na fáltais ón tobhach bithbhreosla arna mbailiú agus 
arna ngnóthú” a chur in ionad “as an tobhach agus as an tobhach bithbhreosla”.

Leasú ar alt 31A den Phríomh-Acht

11. Leasaítear alt 31A den Phríomh-Acht, i bhfo-alt (2)(a)(i), trí “den Phríomh-Acht” a 
scriosadh.

Leasú ar alt 36 den Phríomh-Acht

12. Leasaítear alt 36 den Phríomh-Acht—

  (a) tríd an méid seo a leanas a chur in ionad “ciallaíonn ‘caiteachais’”:

  “ciallaíonn ‘caiteachais’, seachas in alt 37B,”,

  (b) i mír (g), trí “le linn an tobhach a bhailiú nó a ghnóthú” a chur in ionad “le linn an 
tobhach a bhailiú”, agus

  (c) i mír (gb), trí “le linn an tobhach bithbhreosla a bhailiú nó a ghnóthú” a chur in 
ionad “le linn an tobhach bithbhreosla a bhailiú”.

cd.2 a.5

Leasú ar alt 37 den Phríomh-Acht

13. Leasaítear alt 37 den Phríomh-Acht—

  (a) tríd an bhfo-alt seo a leanas a chur in ionad fho-alt (1):

 “(1) D’fhonn—

  (i) na caiteachais a íoc a thabhóidh an Ghníomhaireacht agus gach 
fochuideachta shainainmnithe go cuí, nó is dócha a thabhóidh siad 
amhlaidh, le linn feidhmeanna a chomhlíonadh faoin Acht seo, agus

  (ii) ranníoc a dhéanamh i leith chistiú an Chiste um Ghníomhú ar son na 
hAeráide de réir an Achta seo,

  déanfaidh cuideachtaí ola agus tomhaltóirí ola gach mí, de réir na Coda 
seo agus na rialachán faoi alt 44, tobhach ar a ndiúscairtí iomchuí táirgí 
peitriliam sa mhí roimhe sin a íoc leis an nGníomhaireacht.”,

   agus

  (b) tríd an bhfo-alt seo a leanas a chur isteach i ndiaidh fho-alt (1):

 “(1A) €0.02 an lítear a bheidh i ráta an tobhaigh ar dhiúscairtí iomchuí táirgí 
peitriliam.”.

Íocaíocht isteach sa Chiste um Ghníomhú ar son na hAeráide ar threorú ón Aire

14. Leasaítear an Príomh-Acht tríd an alt seo a leanas a chur isteach i ndiaidh alt 37:

“Íocaíocht isteach sa Chiste um Ghníomhú ar son na hAeráide ar threorú ón 
Aire

37A.  (1) San alt seo—

ciallaíonn ‘ioncam iarbhír agus measta comhcheangailte na 
Gníomhaireachta’ an t-ioncam iarbhír agus measta comhcheangailte atá ag 
an nGníomhaireacht sa bhliain airgeadais ina mbeartófar treorú a thabhairt 
faoi fho-alt (2) mar a chinnfear de réir fho-alt (4);

ciallaíonn ‘caiteachais iarbhír agus mheasta chomhcheangailte na 
Gníomhaireachta’ na caiteachais iarbhír agus mheasta chomhcheangailte 
atá ag an nGníomhaireacht sa bhliain airgeadais ina mbeartófar treorú a 
thabhairt faoi fho-alt (2) mar a chinnfear de réir fho-alt (5);

ciallaíonn ‘bliain airgeadais’ bliain airgeadais na Gníomhaireachta.

 (2) Faoi réir fho-alt (3), féadfaidh an tAire, i ngach bliain airgeadais a 
thosóidh leis an mbliain airgeadais ina dtionscnófar an tAcht um an 
nGníomhaireacht Chúltaca Ola Náisiúnta (Leasú) agus um Sholáthar 
Seirbhísí Lárnacha Cisteáin, 2020, tar éis comhchomhairliúchán a 
dhéanamh leis an nGníomhaireacht, leis an Aire Caiteachais Phoiblí 
agus Athchóirithe agus leis an Aire Airgeadais, treorú a thabhairt don 
Ghníomhaireacht chun an méid a shonrófar sa treorú sin a íoc isteach sa 
Chiste um Ghníomhú ar son na hAeráide sa bhliain airgeadais sin.

cd.2

 (3) Maidir leis an méid a shonróidh an tAire i dtreorú faoi fho-alt (2), is éard a 
bheidh sa mhéid sin—

  (a) méid arb ionannas dó cuid de shuim na nithe seo a leanas—

   (i) na fáltais ón tobhach arna mbailiú agus arna ngnóthú sa chuid 
sin den bhliain airgeadais a bheidh ann roimh an dáta ar a 
mbeidh an treorú le tabhairt, seachas na fáltais ón tobhach arna 
mbailiú agus arna ngnóthú roimh thosach feidhme an Achta um 
an nGníomhaireacht Chúltaca Ola Náisiúnta (Leasú) agus um 
Sholáthar Seirbhísí Lárnacha Cisteáin, 2020, agus

   (ii) na fáltais ón tobhach a mheasfar, ag féachaint do na nithe dá 
dtagraítear i bhfo-alt (4)(b)(i) go (iv), a bheith bailithe agus 
gnóthaithe i rith an chuid sin den bhliain airgeadais a bheidh ann 
tar éis an dáta ar a mbeidh an treorú le tabhairt,

  (b) méid ar deimhin leis an Aire go réasúnach ina leith a fhágfaidh, 
nuair a dhéanfar an méid a asbhaint as ioncam iarbhír agus 
measta comhcheangailte na Gníomhaireachta, nach mbeidh mar 
thoradh ar asbhaint den sórt sin nach leor an chuid a bheidh fágtha 
d’ioncam iarbhír agus measta comhcheangailte na Gníomhaireachta 
chun caiteachais iarbhír agus mheasta chomhcheangailte na 
Gníomhaireachta a íoc, agus

  (c) méid a mheasfaidh an tAire a bheith cuí chun é a shonrú amhlaidh, ag 
féachaint do na caiteachais dá dtagraítear i bhfo-alt (6).

 (4) (a) Is éard a bheidh in ioncam iarbhír agus measta comhcheangailte na 
Gníomhaireachta suim na nithe seo a leanas—

   (i) an méid airgid a bheidh chun creidiúna do chuntais (más ann) 
na Gníomhaireachta ag aon fhoras airgeadais sa Stát agus ag 
Gníomhaireacht Bainistíochta an Chisteáin Náisiúnta,

   (ii) na fáltais ón tobhach a mheasfar a bheith bailithe agus gnóthaithe i 
rith an chuid sin den bhliain airgeadais a bheidh ann tar éis an dáta 
ar a dtabharfar treorú, agus

   (iii) na fáltais ón tobhach bithbhreosla a mheasfar a bheith bailithe 
agus gnóthaithe i rith an chuid sin den bhliain airgeadais a bheidh 
ann tar éis an dáta ar a dtabharfar treorú,

   a chinnfear de réir mhír (b).

  (b) D’fhonn ioncam iarbhír agus measta comhcheangailte na 
Gníomhaireachta a chinneadh, beidh aird ag an Aire ar na nithe seo a 
leanas—

   (i) an fhaisnéis atá i ráiteas straitéise na Gníomhaireachta de thuras na 
huaire,

   (ii) an fhaisnéis a sholáthróidh an Ghníomhaireacht dó nó di maidir 
leis sin le linn dó nó di comhchomhairliúchán dá dtagraítear i 

cd.2 a.14

bhfo-alt (2) a dhéanamh leis an nGníomhaireacht nó de bhun 
iarraidh uaidh nó uaithi faoin alt seo, nó ar shlí eile,

   (iii) na fáltais ón tobhach arna mbailiú agus arna ngnóthú sa bhliain 
airgeadais díreach roimhe sin, agus

   (iv) i gcás go mbeidh fáil uirthi, an fhaisnéis arna tabhairt dó nó di faoi 
alt 29.

 (5) (a) Is éard a bheidh i gcaiteachais iarbhír agus mheasta chomhcheangailte 
na Gníomhaireachta suim na nithe seo a leanas—

   (i) na caiteachais arna dtabhú go cuí ag an nGníomhaireacht agus 
ag gach fochuideachta shainainmnithe sa bhliain airgeadais ina 
mbeidh an treorú le tabhairt, ach roimh an dáta ar a dtabharfar é, 
i gcomhlíonadh a feidhmeanna faoin Acht seo, agus ar caiteachais 
iad nach mbeidh íoctha, agus

   (ii) caiteachais na Gníomhaireachta agus gach fochuideachta 
sainainmnithe i gcomhlíonadh a feidhmeanna faoin Acht seo 
a mheasfar gur dóigh go dtabhófar iad go cuí i rith an chuid sin 
den bhliain airgeadais a bheidh ann tar éis an dáta ar a dtabharfar 
treorú,

   a chinnfear de réir mhír (b).

  (b) D’fhonn caiteachais iarbhír agus mheasta chomhcheangailte na 
Gníomhaireachta a chinneadh, beidh aird ag an Aire ar na nithe seo a 
leanas—

   (i) an fhaisnéis atá i ráiteas straitéise na Gníomhaireachta de thuras na 
huaire,

   (ii) an fhaisnéis a sholáthróidh an Ghníomhaireacht dó nó di maidir 
leis sin le linn dó nó di comhchomhairliúchán dá dtagraítear i 
bhfo-alt (2) a dhéanamh leis an nGníomhaireacht nó de bhun 
iarraidh uaidh nó uaithi faoin alt seo, nó ar shlí eile,

   (iii) caiteachais na Gníomhaireachta agus gach fochuideachta 
sainainmnithe sa bhliain airgeadais díreach roimhe sin, agus

   (iv) i gcás go mbeidh fáil uirthi, an fhaisnéis arna tabhairt dó nó di faoi 
alt 29.

 (6) Chun críoch fho-alt (3)(c), maidir leis na caiteachais a mbeidh aird ag an 
Aire orthu, is caiteachais iad a mheasfaidh an Ghníomhaireacht gur dóigh 
go dtabhóidh sí agus gach fochuideachta shainainmnithe iad i mbliain 
airgeadais i ndiaidh na bliana ina mbeidh an treorú le tabhairt agus a 
bheidh aitheanta ag an nGníomhaireacht ina ráiteas straitéise de thuras 
na huaire nó sna comhchomhairliúcháin, dá dtagraítear i bhfo-alt (2), a 
bheidh ag an Aire leis an nGníomhaireacht nó i bhfaisnéis arna soláthar 
don Aire de bhun iarraidh uaidh nó uaithi faoin alt seo, nó ar shlí eile.

 (7) Tabharfar treorú faoin alt seo i scríbhinn agus féadfar socrú a dhéanamh 
ann maidir leis an méid a shonrófar sa treorú a íoc in aon íocaíocht amháin 

cd.2 a.14

nó trí thráthchodanna a íoc, is méid a bheidh le híoc i cibé méideanna agus 
cibé tráth nó tráthanna a shonrófar sa treorú.

 (8) (a) Faoi réir mhír (b), maidir le híocaíocht a dhéanfaidh an 
Ghníomhaireacht de réir fho-alt (7), déanfar í a íoc as airgead a 
bheidh chun creidiúna d’aon chuntas de chuid na Gníomhaireachta 
ag aon fhoras airgeadais sa Stát nó ag Gníomhaireacht Bainistíochta 
an Chisteáin Náisiúnta, arb ionannas dó na fáltais ón tobhach arna 
mbailiú agus arna ngnóthú an tráth a dhéanfar an íocaíocht.

  (b) Maidir le haon airgead dá dtagraítear i mír (a) arb ionannas dó na 
fáltais ón tobhach arna mbailiú agus arna ngnóthú roimh thosach 
feidhme an Achta um an nGníomhaireacht Chúltaca Ola Náisiúnta 
(Leasú) agus um Sholáthar Seirbhísí Lárnacha Cisteáin, 2020, ní cuid 
d’aon íocaíocht isteach sa Chiste um Ghníomhú ar son na hAeráide 
faoin alt seo a bheidh ann.

 (9) (a) Gan dochar d’alt 30, féadfaidh an tAire a iarraidh ar an 
nGníomhaireacht faisnéis a sholáthar dó nó di i ndáil le cibé nithe a 
shonróidh sé nó sí agus a mheasfaidh sé nó sí a bheith riachtanach nó 
fóirsteanach chun a fheidhmeanna nó a feidhmeanna a chomhlíonadh 
faoin alt seo.

  (b) Déanfaidh an Ghníomhaireacht faisnéis arna hiarraidh ag an Aire 
faoi mhír (a) a sholáthar dó nó di agus soláthrófar í i cibé foirm agus 
laistigh de cibé tréimhse a threoróidh an tAire.

 (10) Déanfaidh an Ghníomhaireacht de réir treorú arna thabhairt ag an Aire 
faoin alt seo.”.

An Ciste um Ghníomhú ar son na hAeráide

15. Leasaítear an Príomh-Acht tríd an alt seo a leanas a chur isteach i ndiaidh alt 37A:

“An Ciste um Ghníomhú ar son na hAeráide

37B. (1) Beidh arna bhunú, ar thosach feidhme an Achta um an nGníomhaireacht 
Chúltaca Ola Náisiúnta (Leasú) agus um Sholáthar Seirbhísí Lárnacha 
Cisteáin, 2020, ciste ar a dtabharfar ‘an Ciste um Ghníomhú ar son na 
hAeráide’.

 (2) Faoi réir fho-alt (3), déanfaidh an tAire an Ciste um Ghníomhú ar son na 
hAeráide a bhainistiú agus a rialú.

 (3) (a) Féadfaidh an tAire, le hordú, bainistiú agus rialú an Chiste um 
Ghníomhú ar son na hAeráide agus aon fheidhmeanna eile faoin alt 
seo a bhaineann le bainistiú agus rialú den sórt sin a tharmligean chuig 
duine sonraithe.

  (b) Féadfaidh cibé forálacha coimhdeacha agus teagmhasacha a bheith in 
ordú faoi mhír (a) a mheasfaidh an tAire is gá nó is fóirsteanach chun 
críocha an tarmligin a dhéanfar leis an ordú.

  (c) Féadfaidh an tAire treoruithe nó treoirlínte a thabhairt don duine ar 
chuige nó chuici a dhéanfar tarmligean faoi mhír (a) i ndáil leis an 

duine do chomhlíonadh na bhfeidhmeanna arna dtarmligean chuige nó 
chuici agus déanfaidh an duine sin de réir aon treoruithe den sórt sin 
agus comhlíonfaidh sé nó sí na feidhmeanna sin de réir aon treoirlínte 
den sórt sin.

  (d) Rachaidh an tAire i gcomhairle le cibé Aire eile den Rialtas (más ann) 
a mheasfaidh sé nó sí is cuí sula dtabharfaidh sé nó sí treoruithe nó 
treoirlínte faoi mhír (c).

 (4) Is éard a bheidh sa Chiste um Ghníomhú ar son na hAeráide cibé cuntais a 
chinnfidh an tAire.

 (5) Coimeádfaidh an tAire gach cuntas is cuí agus is gnáth ar an airgead go 
léir a íocfar isteach sa Chiste um Ghníomhú ar son na hAeráide agus ar na 
heisíocaíochtaí go léir as an gCiste um Ghníomhú ar son na hAeráide.

 (6) A luaithe is féidir tar éis dheireadh gach bliana airgeadais, cuirfidh an 
tAire cuntais an Chiste um Ghníomhú ar son na hAeráide faoi bhráid an 
Ard-Reachtaire Cuntas agus Ciste lena n-iniúchadh agus cuirfidh an tAire 
faoi deara go ndéanfar cóip de na cuntais arna n-iniúchadh amhlaidh 
maille le cóip de thuarascáil an Ard-Reachtaire Cuntas agus Ciste orthu a 
leagan faoi bhráid gach Tí den Oireachtas.

 (7) Faoi réir agus de réir aon treorú (más ann) ón Aire arna thabhairt faoi alt 
37A, déanfaidh an Ghníomhaireacht an méid a shonrófar sa treorú a íoc 
isteach sa Chiste um Ghníomhú ar son na hAeráide.

 (8) Féadfaidh an tAire, as airgead a sholáthróidh an tOireachtas nó as foinsí 
eile, cibé méid a chinnfidh sé nó sí a íoc isteach sa Chiste um Ghníomhú 
ar son na hAeráide in aon bhliain airgeadais, le toiliú an Aire Caiteachais 
Phoiblí agus Athchóirithe, i ndáil leis an mbliain airgeadais sin.

 (9) Gan dochar d’fho-alt (13), féadfaidh an tAire ó am go ham cibé 
méideanna airgid a mheasfaidh sé nó sí is cuí a íoc as an gCiste um 
Ghníomhú ar son na hAeráide chun aon cheann nó gach ceann de na 
críocha seo a leanas:

  (a) tacú le tionscadail a fhéachann le hastaíochtaí gás ceaptha teasa 
a laghdú, nó a fhéachann le tacú le hastaíochtaí gás ceaptha teasa a 
laghdú, sa Stát;

  (b) tacú le tionscadail a fhéachann le táirgeadh, nó úsáid, fuinnimh 
inathnuaite a mhéadú sa Stát;

  (c) tacú le tionscadail a fhéachann le héifeachtúlacht fuinnimh a fheabhsú 
sa Stát;

  (d) tacú le tionscnaimh lena ngabhann réitigh, a d’fhéadfadh a bheith 
nuálach, ar na nithe seo a leanas—

   (i) astaíochtaí gás ceaptha teasa a laghdú sa Stát,

   (ii) táirgeadh nó úsáid fuinnimh inathnuaite a mhéadú sa Stát,

   (iii) éifeachtúlacht fuinnimh a mhéadú sa Stát;

  (e) tacú le taighde i ndáil leo seo a leanas—

   (i) astaíochtaí gás ceaptha teasa a laghdú sa Stát,

   (ii) táirgeadh, nó úsáid, fuinnimh inathnuaite a mhéadú sa Stát,

   (iii) éifeachtúlacht fuinnimh a mhéadú sa Stát;

  (f) tacú le tionscadail agus tionscnaimh i réigiúin sa Stát agus in 
earnálacha den gheilleagar a ndéanfaidh an t-aistriú chuig geilleagar 
ísealcharbóin difear dóibh.

 (10) (a) Gan dochar do ghinearáltacht fho-alt (9), féadfaidh an tAire, nó cibé 
duine eile a ainmneoidh sé nó sí, tograí a iarraidh chun leas a bhaint as 
airgead as an gCiste um Ghníomhú ar son na hAeráide ar mhaithe le 
haon cheann nó gach ceann de na críocha a leagtar amach i míreanna 
(a) go (f) d’fho-alt (9).

  (b) Foilseofar iarraidh faoi mhír (a) ar shuíomh gréasáin na Roinne 
Cumarsáide, Gníomhaithe ar son na hAeráide agus Comhshaoil agus 
tabharfar achoimre inti ar na critéir a bheidh le húsáid chun tograí a 
mheasúnú.

 (11) Maidir le haon íocaíocht a dhéanfar as airgead as an gCiste um Ghníomhú 
ar son na hAeráide faoi aon cheann de mhíreanna (a) go (f) d’fho-alt 
(9), déanfar í leis an duine nó leis na daoine a sheolann, nó de réir mar a 
bheidh, a sheol an tionscadal, an tionscnamh nó an taighde, de réir mar a 
bheidh, arb é a phríomhchuspóir, i dtuairim an Aire, an cuspóir áirithe arb 
ina leith a dhéanfar an íocaíocht sin.

 (12) Gan dochar do na forálacha roimhe seo den alt seo, ní dhéanfar 
aon íocaíocht as an gCiste um Ghníomhú ar son na hAeráide i leith 
tionscadail, tionscnaimh nó taighde, de réir mar a bheidh, i gcás go seolfar 
an tionscadal, an tionscnamh nó an taighde ar shlí seachas de réir cibé 
treoirlínte a ullmhóidh an tAire, tar éis comhchomhairliúchán a dhéanamh 
leis an Aire Caiteachais Phoiblí agus Athchóirithe, chun na críche sin agus 
a fhoilseofar ar shuíomh gréasáin na Roinne Cumarsáide, Gníomhaithe ar 
son na hAeráide agus Comhshaoil.

 (13) (a) Féadfaidh an tAire ó am go ham cibé méid airgid a chinnfidh sé nó sí a 
íoc as an gCiste um Ghníomhú ar son na hAeráide chun na caiteachais 
a ghlanadh, go hiomlán nó go páirteach, a bheidh tabhaithe aige nó 
aici nó ag aon duine, a mbeidh feidhmeanna tarmligthe chuige nó 
chuici faoi fho-alt (3) i dtaca le riaradh an Chiste, ar bhunú an Chiste 
nó dá éis.

  (b) Maidir le haon mhéid airgid a íocfar as an gCiste um Ghníomhú ar 
son na hAeráide faoi mhír (a), déanfar é a íoc isteach sa Státchiste, nó 
a dhiúscairt chun sochair an Státchiste, ar cibé modh a chinnfidh an 
tAire, le toiliú an Aire Caiteachais Phoiblí agus Athchóirithe.

 (14) Féadfaidh an tAire coiste a bhunú chun comhairle a thabhairt dó nó di 
maidir leis nó léi do chomhlíonadh na bhfeidhmeanna faoin alt seo agus 
féadfaidh coiste a bhunófar amhlaidh comhairle a thabhairt don Aire dá 
réir.

 (15) San alt seo, ciallaíonn ‘bliain airgeadais’ bliain airgeadais an Chiste um 
Ghníomhú ar son na hAeráide.”.

Leasú ar alt 40 den Phríomh-Acht

16. Leasaítear alt 40 den Phríomh-Acht, i bhfo-alt (2), tríd an mír seo a leanas a chur in ionad 
mhír (b):

  “(b) an ráta tobhaigh arna shonrú in alt 37(1A).”.

Leasú ar alt 41 den Phríomh-Acht

17. Leasaítear alt 41 den Phríomh-Acht tríd an mír seo a leanas a chur in ionad mhír (b):

  “(b) an ráta tobhaigh arna shonrú in alt 37(1A),”.

Leasú ar alt 44 den Phríomh-Acht

18. Leasaítear alt 44 den Phríomh-Acht—

  (a) i bhfo-alt (1), trí mhír (a) a scriosadh, agus

  (b) trí fho-ailt (2) go (6) a scriosadh.

Leasú ar alt 44B den Phríomh-Acht

19. Leasaítear alt 44B den Phríomh-Acht, i mír (b) d’fho-alt (3)—

  (a) tríd an bhfomhír seo a leanas a chur isteach i ndiaidh fhomhír (i) :

   “(ia) an tAire Airgeadais,”,

   agus

  (b) tríd an bhfomhír seo a leanas a chur in ionad fhomhír (iii):

   “(iii)  an tAire Iompair, Turasóireachta agus Spóirt,”.

Leasú ar alt 44D den Phríomh-Acht

20. Leasaítear alt 44D den Phríomh-Acht, i mír (b) d’fho-alt (4)—

  (a) tríd an bhfomhír seo a leanas a chur isteach i ndiaidh fhomhír (i):

   “(ia) an tAire Airgeadais,”,

   agus

  (b) tríd an bhfomhír seo a leanas a chur in ionad fhomhír (ii):

   “(iii)  an tAire Iompair, Turasóireachta agus Spóirt,”.

Leasú ar alt 44G den Phríomh-Acht

21. Leasaítear alt 44G den Phríomh-Acht, i mír (b) d’fho-alt (11), tríd an bhfomhír seo a 
leanas a chur in ionad fhomhír (iv):

   “(iv) an tAire Iompair, Turasóireachta agus Spóirt.”.

Leasú ar alt 44I den Phríomh-Acht

22. Leasaítear alt 44I den Phríomh-Acht i bhfo-alt (6)—

  (a) i mír (a), trí “Faoi réir mhíreanna (b) agus (c) ” a chur in ionad “Faoi réir mhír (b) ”,

  (b) i mír (b), tríd an méid seo a leanas a chur in ionad “Maidir le deimhniú um 
oibleagáid bhithbhreosla dá dtagraítear i mír (a) ”:

   “I gcás tréimhsí oibleagáide dar tosach dáta roimh an 1 Eanáir 2020, 
maidir le deimhniú um oibleagáid bhithbhreosla dá dtagraítear i mír 
(a) ”,

   agus

  (c) tríd an mír seo a leanas a chur isteach i ndiaidh mhír (b):

  “(c) I gcás tréimhsí oibleagáide dar tosach an 1 Eanáir 2020 nó dá éis, 
maidir le deimhniú um oibleagáid bhithbhreosla dá dtagraítear i 
mír (a), ní fhéadfar é a áireamh d’fhonn níos mó ná 15 faoin gcéad 
de mhéid na hoibleagáide bithbhreosla ar tugadh fógra fúithi 
faoi fho-alt (1) don pháirtí faoi oibleagáid a urscaoileadh i leith na 
tréimhse oibleagáide sin ina dhiaidh sin.”.

Leasú ar alt 44J den Phríomh-Acht

23. Leasaítear alt 44J den Phríomh-Acht, i mír (b) d’fho-alt (7)—

  (a) tríd an bhfomhír seo a leanas a chur isteach i ndiaidh fhomhír (i) :

   “(ia) an tAire Airgeadais,”,

   agus

  (b) tríd an bhfomhír seo a leanas a chur in ionad fhomhír (ii):

   “(ii) an tAire Iompair, Turasóireachta agus Spóirt,”.

Leasú ar alt 44N den Phríomh-Acht

24. Leasaítear alt 44N den Phríomh-Acht tríd an bhfo-alt seo a leanas a chur isteach i ndiaidh 
fho-alt (1):

 “(1A) €0.001 an lítear a bheidh i ráta an tobhaigh bithbhreosla ar dhiúscairtí 
iomchuí bithbhreoslaí.”.

Leasú ar alt 44P den Phríomh-Acht

25. Leasaítear alt 44P den Phríomh-Acht, i bhfo-alt (2), tríd an mír seo a leanas a chur in 
ionad mhír (b):

  “(b) an ráta tobhaigh bithbhreosla arna shonrú in alt 44N(1A).”.

Leasú ar alt 44Q den Phríomh-Acht

26. Leasaítear alt 44Q den Phríomh-Acht tríd an mír seo a leanas a chur in ionad mhír (b):

  “(b) an ráta tobhaigh bithbhreosla arna shonrú in alt 44N(1A),”.

Leasú ar alt 44T den Phríomh-Acht

27. Leasaítear alt 44T den Phríomh-Acht—

  (a) i bhfo-alt (1), trí mhír (a) a scriosadh, agus

  (b) trí fho-ailt (2), (3) agus (4) a scriosadh.

CUID 3

leasuithe aR an acht um ghníomhaiReacht bainistíochta an chisteáin náisiúnta (leasú), 
2000

Leasú ar alt 18 den Acht um Ghníomhaireacht Bainistíochta an Chisteáin Náisiúnta (Leasú), 
2000

28. Leasaítear alt 18 den Acht um Ghníomhaireacht Bainistíochta an Chisteáin Náisiúnta 
(Leasú), 2000 sa mhíniú ar “comhlacht sainainmnithe” trí na míreanna seo a leanas a chur 
isteach i ndiaidh mhír (eg):

  “(eh) an Ghníomhaireacht Chúltaca Ola Náisiúnta, agus

  (ei) Uisce Éireann,”.

